
GHALAT PAR BAZID MAT RAHO

As-Salamu Alaykum wa Rahmatul lahi wa Barakatub.

A‘ndhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ald Rasnlina Mulammadin Sayyidi I-Awwalina wa -Akbirin.
Madad ya RasulAllah, Madad ya Sadati Ashabi Rasilil lah, Madad ya Mashayikhina,
Dastir Mawlana Sheikh Abdullah al-Fa'iz ad-Daghistani, Sheikh Muhammad Nazim s
al-Hagqani. Madad. Tarigatuna as-Sultbah wa I-Khayru fi I-Jam ‘iyyah. ‘ﬁ

Bismi Llahi r-Rahmani r-Rahim,

(Quran 03:135) ‘Wa Al-Ladhina 'Idhi Fa'ala Fahishatan 'Aw Zalami'Anfusahum > p-

Dhakara Allaha Fastaghfara Lidhunabihim Wa ManYaghfiru Adh-Dhunuaba 'Illa 7," ‘
Al-Lahu Wa Lam Yusirra "Ala Ma Fa'ala Wa Hum Ya'lamuna’, ‘Aur joh log, jab koi N 7 PN
behayaai ka kaam kar baithay ya khud par zulm kar lein [gunaah ke sabab], phir Allah ko Vv, ™ )

[

yaad karte hain aur apne gunaahon ki maafi mangte hain— aur Allah ke siwa kaun
gunaah maaf kar sakta hai?, aur [woh log| apne kiye gaye amal par bazid nahi rehte, iss
baat ko jaante hue.” Sadaga Llahu -‘Azim.

Allah ‘Azza wa Jalla farmata hain, agar koi shakhs gunaah karein aur us par bazid na ol >
rahe, Allahs. usay maaf farmata hain. Allah@i. Sabse Zyada Maaf Karne Wala hain. Jo
shakhs apne gunaaho par tauba karta hai, usay Allahi. ki maghfirat milti hai. Agar koi
shakhs jaante hue gunaah kare aur us par bazid rahe, phir woh apne liye azaab khud bula
leta hai.

Kuch log aise hote hain jo doosro ki pairvi karte hain, aur phir woh log ghalti kar
lete hain. Iss ghalti ko jaari rakhne ki koi zaroorat nahi hai. Unhein chhod kar Allah:% ke
raaste par laut aana chahiye, taake Allah#. unhein maaf farmaye. Koi shakhs agar
mushkook logo ki pairvi karta hain aur unhein durust samajhta hain, yageenan, agar woh
raasta sahi nahin hai, phir us ke liye ek azaab hai.

Isiliye, Allahs. farmata hai: “Allah ki taraf ujoo karo”.“;“‘ ui‘ 1908 “Fafirra
lallah’; “Lehaza Allah ki taraf bhaago” (Qur’an 51:50). Allah ‘Azza wa Jalla farmata hai,
“Allah ki panaah talab karo”. Zidd mat karo. Allah$% ne har shakhs ko aqal di hai. Us&.
ne unhein iraada karne ka ikhtiyar diya hai. Us$ ne unhein woh tareeqa bataya hai jo
ikhtiyar karna chahiye. Dusre logon ko nugsan pahoncha kar yeh na samjho, ke tum
fayda utha loge ya sawaab hasil kar loge. Islam mein aisi koi baat nahi hai.

Chahe tumbhare liye kitna bhi mushkil kyun na ho, tumhein apne nafs ki pairvi nahi
karna chahiye. Nafs waise bhi har burai ka hukm deta hai. Lekin kuch cheezein aur bhi
zyada badtar hoti hain. Agar tum seedhe raaste par chalte ho, tumhara nafs hazaar guna
zyada koshish karega tumhein us raaste se bhatkane ki, “Kya yeh shaks sach keh raha
hai? Kya yeh achha hai? Kya yeh bura hai?” Lekin agar tum kisi bure aadmi ki pairvi
karte ho, tumhara nafs tumhara saath dega, woh tumhara yaqeen un logon par mazboot
karega. Isiliye, seedha (haq ka) raasta, Allah ‘Azza wa Jalla ka raasta, shukr hai Allah:%
ka, tareeqat ka raasta iska hukm deta hai. Jo log tareeqat ke bahar hain, woh apne nafs ki
pairvi karte hain, phir chahe woh koi bhi ho. “Woh bahot bada aalim hain,” log uski
pairvi kar sakte hain, lekin haqiqat mein, unke paas kuch bhi nahi hota, unke paas koi
sahara nahi hota. Aakhir mein, jiska koi Murshid nahi, uska Murshid shaytaan hota hai.
Murshid (rahnuma) sirf tareeqat mein hi hota hai. Iske alaawa aur koi dusra raasta nahi
hain. Humein iss baat par bahot mohtaat rehna chahiye.

Jo log seedhe raaste se bhatak gaye hain unhein chahiye ke tauba karein aur Allah:i
ki panaah mein aa jaayein. Allah$%. maaf farmata hain. Allah®. Sabse Zyada Maaf Karne
Wale hain. Bazid na raho. Zidd, sar-kashi, yeh kufr ki nishani hai. Kufr sar-kashi se aata
hai. Humare Rasool salla Llahu ‘alayhi wa sallam ke daur mein bhi, jab ke Quraysh ke
kafir aur doosre log jaante the ke yeh baat sach hai, phir bhi ghamand aur sar-kashi ki
wajah se imaan nahi laye. Woh log unki aakhri saans tak, imaan nahi laye. Woh log jab
Ghazwah-e-Badr mein Abu Jahl ko qatl karne lage thay, usne marne ke waqt bhi yehi
kaha: “Main jaanta hoon yeh sach hai, lekin main isay qubul nahin karta.” Woh iss tarah
ghamand ki haalat mein halaak ho gaya. Isiliye, logo ko uski tarah nahin hona chahiye.
Unhein chahiye ke seedhe raaste par laut aayein, InshaAllah. Allah# hum sab ko maaf
farmaye. Aur humein seedhe raaste se bhatakne se mehfooz rakhein.

Mawlana Shaykh Muhammad Adil
ar-Rabbani

Wa min Allahi t-Tawfiq. Al-Fatiha.

Qur’an ke Khatm, Ayat, Suratein, Yasin Shareef, Tabarakah, Tasbeehat, Tahleclaat,
Salawat, Dal2’il al-Khayrat padhe gaye hain. Hum yeh sab jo humare bhaiyon ne Allahg.
ki raza ke liye tilaawat ki hai, sabse pehle hadiya karte hain humare Rasool salla Llahu
‘alayhi wa sallam ko, Aapaisf ke Ahlu 1-Bayt aur Sahabah ko, tamaam Anbiya, Awliya
aur Asfiya ki roohon ko. Humare Mashayikh ki roohon ko. Sab marhoomeen logo ki
roohon ko. Sab Musalmano aur Mo’mino ki roohon ko. Iss niyat se ki khayr aayein aur

burai door ho jayein. Woh log apne achhe maqasid ko hasil kar lein. Duniya aur aakhirat
ki khushi ke liye.

Li-Llahi Ta’ala, Al-Fatiha.

Mawlana Sheikh Muhammad Adil ar-Rabbani
08 August 2025/ 14 Safar 1447
Fajr Prayer — Akbaba Dergah, Istanbul

